
0.0.1 celasuttaṃ

1. āditte bhikkhave, cele vā sīse vā kimassa karaṇī-

yanti? āditte ca pana bhante, cele vā sīse vā tasseva

celassa vā sīsassa vā nibbāpanāya adhimatto chando

ca vāyāmo ca ussāho ca ussoḷhi ca appaṭivānī ca sati

ca sampajaññañca karaṇīyanti. ādittaṃ bhikkhave,

celaṃ vā sīsaṃ vā ajjhupekkhitvā1 amanasikaritvā ana-

bhisametānaṃ catunnaṃ ariyasaccānaṃ yathābhūtaṃ

abhisamayāya adhimatto chando ca vāyāmo ca ussāho

ca ussoḷhi ca appaṭivānī ca sati ca sampajaññañca ka-

raṇīyaṃ. katamesaṃ catunnaṃ: dukkhassa ariyasac-

cassa, dukkhasamudayassa ariyasaccassa, dukkhani-

rodhassa ariyasaccassa, dukkhanirodhagāminī paṭipa-

dāya ariyasaccassa.

2. tasmātiha bhikkhave, "idaṃ dukkhanti" yogo kara-

ṇīyo, "ayaṃ dukkhasamudayoti" yogo karaṇīyo, "ayaṃ

dukkhanirodhoti" yogo karaṇīyo, "ayaṃ dukkhaniro-

dhagāminī paṭipadāti" yogo karaṇīyoti.

1anajjhupekkhitvā-sīmu, sī 1, 2.

